HO “ESPERO”

Sarajevo

IZVJEŠTAJ

o radu za period mart 2006.-mart 2009.g.

Na sjednici skupštine Saveza za esperanto BiH 16.12.2007.g. razmotren je i usvojen usmeni Izvještaj o radu HO “Espero” za period mart 2006.-dec. 2007.g., koji je podnio direktor HO „Espero“ Fetah zviurac i izabran novi Upravni odbor HO „Espero“ u sastavu Azra Čolić (predsjednik), Ivica Horvat i Ismet Duro. 

Ovaj  Izvještaj predstavlja cjelovit pisani Izvještaj o radu HO „Espero“ za period mart  2006.g.-mart 2009.g. Također, izvještaj predstavlja nastavak posljednjeg Izvještaja o radu HO „Espero“ Sarajevo za period mart 2005.-mart 2006.g. od 10. maja 2006.g., kao i izvještaja Nadzornog odbora HO „Espero“ od 20. maja 2006.g. kojim je NO izvršio kontrolu materijalno-finansijskog poslovanja HO “Espero” za 2005.g.  

Realizacija odobrenih projekata

1. Vodovodni sistem Klokotnica

Kada je u decembru 1997.g. HO “Espero” ostvario prvi kontakt i uvid u stanje vodovodnog sistema Klokotnica, na inicijativu HO Sant Quirye Solidari i uz posredovanje g-đice Virtuc Sambro, konstatovano je da je neophodno izraditi Idejni projekat Vodovodnog sistema,  jer je nedostatak cjelovite tehničke dokumentacije onemogućavao dalje aktivnosti mjesne zajednice na kompletiranju vodovodnog sistema, kao i završiti započete objekte: – cjevovod “Kloteks”-“Frakti”, završiti rezervoar “Frkati”, izgraditi pumpnu stanicu pored rezervoara “Kloteks” za dizanje vode u rezervoar “Frkati” i snabdjeti električnom energijom pumpnu stanicu “Kloteks”.

Izrada projekta je predložena za realizaciju Humanitarnoj organizaciji “Sant Quirze Solidari” iz općine Sant Quirze del Valles, pored Barcelone u Kataloniji. Nakon prihvatanja projekta, počele su aktivnosti na realizaciji. Za svaku fazu projekta rađena je ponudbena dokumentacija, prikupljano  više ponuda i biran najpovoljniji izvođač. Idejni projekat Vodovodnog sistema završen je krajem 1998.g., cjevovod, rezervoar i građevinski radovi na pumpnoj stanici završeni su u 1999.g., a montaža pumpi i snabdjevanje pumpne stanice električnom energijom (TS) 2000.g. Za sve radove finansijska sredstva je obezbijedila HO “Sant Quirze Solidari”, preko Fons Catala, općine Sant Quirze del Valles, Diputacije Barcelona, a vodovodno preduzeće  Sabadell je obezbijedilo donaciju u cjevovodnom materijalu i dvije pumpe. Cijevi i pumpe dopremljeni su u dva navrata iz Katalonije posredstvom Ambasade lokalne demokratije Barcelona – Sarajevo.

Također, u toku realizacije projekta ukazala se mogućnost da Sant Quirze Solidari proširi obim radova 
za oko 15 000 KM, za što je predložena montaža i isporuka cijevi za naselja Babići, Habibovići i Gnječe, dok je posredstvom HO “Espero” Sabadell općina Sabadell doniralala oko 6 000 KM za montažu i isporuku cijevi za naselja Frkati i Junuzovići, o čemu su potpisani posebni sporazumi, izrađena ponudbena dokumentacija, izvršena licitacija radova i ugovaranje.

S obzirom da je nakon puštanja u pogon druge vodovodne zone preostalo oko 9.200 KM, Sant Quirze Solidari je pristala na dalja ulaganja u vodovodni sistem Klokotnice. Tako je sklopljen ugovor za finansiranje radova na izgradnji rasteretne komore “Gnječe”. Izvršena je licitacija dijela radova i sa firmom “Hidroinst” je u novembru 2001.g. sklopljen ugovor u vrijednosti 19.348,67 KM za izvođenje dijela radova na rasteretnoj komori Gnječe. Ovi radovi su realizovani tokom 2001.g. U finansiranju radova pored Sant Quirze Solidari učestvuje i opština Sabadell.

U toku  2002.g. obezbjeđeno je  oko 4000 KM, a u toku 2003.g. još 3600 KM od vodovodnog preduzeća CASSA Sabadell i nastavljena realizacija radova na rasteretnoj komori “Gnječe”, tako da je rasteretna komora u funkciji od sredine 2003.g. 

U toku 2004.g. CASSA je obezbijedila iznos od 4.427 KM (2306 Eura) za realizaciju projekta «Vodovod Hebibovići» (dio Vodovodnog sistema Klokotnica), čija realizacija je izvršene u martu 2005.g. (nabavka cijevi i hidroforskog postrojenja). 

2.  Opremanje Doma zdravlja u Klokotnici

Za vrijeme boravka delegacije Mjesne zajednice Klokotnica i HO “Espero” Kataloniji (14.-18. Februara 2000.g.) rukovodstvo HO Sant Quirze Solidari je pokazalo interes za projekat “Opremanje Doma zdravlja u Klokotnici”.

U saradnji sa Domom zdravlja u Klokotnici usaglašen je spisak najpotrebnije opreme za potrebe Doma zdravlja i ambulante po mjesnim zajednicama i izrađen projekat koji je prihvatilo rukovodstvo HO Sant Quirze Solidari. Projekat obuhvata nabavku EKG aparata, spektrofotometra, ultrazvučnog aparata, ambulantne i hirurške opreme  u vrijednosti od oko 100 000 KM. Za vrijeme boravka delegacije iz Katalunije u julu 2000.g. za vrijeme puštanja u pogon Vodovoda Klokotnica, usaglašen je tekst i potpisan Sporazum o realizaciji projekta “Opremanje Doma zdravlja u Klokotnici” između HO “Espero” Sarajevo i HO Sant Quirze Solidari. 

U novembru 2000.g. SQS je obezbijedila i doznačila prva sredstva po ovom projektu (oko 23000 DEM), a prikupljanje ostalih sredstava se nastavilo.

Nakon usaglašavanja sa SQS o mogućnostima nabavke opreme iz Španije, izvršena je prva narudžba 3 EKG aparata. Predaju EKG  aparata Domu zdravlja u Klokotnici izvršila je delagacija HO “Espero” Sarajevo 28. Marta 2001.

Tokom avgusta 2001. najavljena je druga tranša donacije za opremanje Doma zdravlja Doboj Istok, pa je pokrenuta aktivnost sa upravom Doma zdravlja o spisku najpotrebnije medicinske opreme i licitacija za izbor najpovoljnijeg isporučioca opreme. Oprema je isporučena početkom januara 2002.g. Isporučeni su: spirometar, iglocidi, sterilizatori, nagatoskop, setovi za reanimaciju kisikom, urgentni vakumski aspiratori te hirurški i ginekološki setovi za kiretažu.

U maju 2002.g. izradili smo inovirani projekat Opremanja Doma zdravlja u Klokotnici, koji se sastojao iz izgradnje instalacija centralnog grijanja u mjesnim ambulantama i objektu Doma zdravlja i nabavci potrebne medicinske opreme. Taj projekat je prihvaćen od strane uprave Sant Quirze Solidari.

U novembru 2002.g najavljena je nova donacija za opremanje Doma zdravlja u vrijednosti od oko 30000 KM. Sa upravom Doma zdravlja dogovoreno je da je najneophodnije da izgradi centralno grijanje u ambulanti u selu Stanić Rijeka i dogovoren je inovirani spisak najneophodnije medicineske opreme. Kod uvida u stanje objekta ambulante u Stanić Rijeci konstatovali smo da je objekat zajednički sa objektom četverorazredne osnovne škole i da bi bilo korisno da se izvede kompletna, zajednička instalacija centralnog grijanja za oba objekta. Izvršili smo potrebne konsultacije sa Sant Quirze Solidari i kada je odobren, izvršili smo licitaciju radova (četiri preduzeća). Najpovljniji ponuđač je bilo preduzeće “Montaža” iz Male Brijesnice koja je za pet dana završila sve radove – zidanje dimnjaka, nabavka i montaža kotla, cijevi i radijatora, omogućivši da 3. Februara 2003.g. nova školska godina počne u toplim učionicama, a i da ambulanta od toga datuma normalno može da prima pacijente. Vrijednost ugovora sa “Montažom” iznosila je 11.068,60 KM.

Za preostali dio sredstava utvrđen je spisak neophodne opreme, izvršena licitacija i oprema isporučena do 20. Marta 2003.g. Isporučeno je 5 ležaja za preglede, 2 kolica za instrumente, 3 ormara za kartoteku, 4 ormara za lijekove, pokretna kolica za hitnu pomoć, negatoskop i 2 EKG aparata. Vrijednost ispručene opreme iznosila je  16.452,50 KM.

Svečana primopredaja instalacije centralnog grijanja i medicinske opreme izvršena je 29. Marta 2003.g. u Klokotnici.

U martu 2003.g. izradili smo inovirani projekat Opremanja Doma zdravlja u Klokotnici, koji se sastojao iz izgradnje instalacija centralnog grijanja u mjesnoj ambulanti Lukavica Rijeka i  nabavci potrebne medicinske opreme. Taj projekat je prihvaćen od strane uprave Sant Quirze Solidari.

U oktobru 2003.g najavljena je nova donacija za opremanje Doma zdravlja u vrijednosti od oko 20000 KM. Sa upravom Doma zdravlja dogovoreno je da je najneophodnije da izgradi centralno grijanje u ambulanti u selu Lukavica Rijeka i dogovoren je inovirani spisak najneophodnije medicineske opreme. Kod uvida u stanje objekta ambulante u Lukavica Rijeci, konstatovali smo da se ambulanta nalazi na zajedničkoj etaži sa prostorijama mjesne zajednice Lukavica Rijeka u objektu Doma kulture i da bi bilo korisno da se izvede kompletna, zajednička instalacija centralnog grijanja za oba korisnika, kao i da se postojeći prostori ambulante prošire prostorima za porodičnu medicinu. Izvršili smo potrebne konsultacije sa Sant Quirze Solidari i kada je odobren obim radova, izvršili smo licitaciju radova (četiri preduzeća). Najpovljniji ponuđač je bilo preduzeće “Građenje” Doboj Jug, koja je završila sve radove  do polovine marta 2004.g. Vrijednost ugovora sa “Građenje” iznosila je 17.295,00 KM.

U dogovoru sa SQS, za preostala sredstva u iznosu od 2400 KM (1229 Eura) odobrena je dopunska nabavka opreme za opremanje ambulanti Doma zdravlja Doboj Istok, što je realizovano tokom 2004.g. tako da je projekat Opremanja doma zdravlja Doboj Istok završen.

3. Opremanje ambulante Novi Šeher, općina Maglaj

SQS je tokom 2004.g. odobrio sredstva u iznosu od 9580 KM (4990 Eura) za naš projekat «Opremanje ambulante Novi Šeher» u općini Maglaj. Nakon konsultacija i dogovora sa upravom Doma zdravlja Maglaj oko specifikacije najnužnije opreme, tokom 2004.g., izvršena je licitacija ponuđača opreme i projekat realizovan u martu 2005.g.

4. Opremanje Doma zdravlja u Maglaju

S obzirom da je Dom zdravlja Maglaj stradao od poplave u julu 2005.g., krajem 2005.g. odobrena je  donacija od strane SQS za  Dom zdravlja Maglaj  u iznosu od 7700 KM (4000 EURA) i nabavljen  Multi Medio – aparata za kombinovanu elektro terapiju. Aparat je predat Domu zdravlja Maglaj 25.05.2006.g.

Također, tokom 2006.g. SQS je odobrio novu donaciju za opremanje Doma zdravlja Maglaj u vrijednosti oko 13.000 KM, zašto je nabavljeno, u dogovoru sa upravom Doma zdravlja, EKG aparat, aparat za kisik i 8 ambulatnih ležaja. Ova oprema je predata 27.11.2006.g.
5. Vodovod Suho Polje
Vodovodno preduzeće Sabbadell (CASSA) je odobrilo naš projekat izgradnje dijelova Vodovoda Suho Polje (na lijevoj obali rijeke Spreče, preko puta Klokotnice, općina Doboj, Republika Srpska), u dvije tranše po oko 6.000 Eura u 2006. i 2007.g., za izgradnju dvije pumpne stanice na vodovodu – Donje Suho Polje i Jošava. Ovi poslovi su realizovani 2007. i 2008.g. i obje pumpne stanice su izgrađene, montirana oprema i puštene u pogon.
6. Proširenje saradnje i definisanje novih projekata

Krajem 2008.g.  naši partneri iz “Esepro” Sabadelj su nas obavijestili da više nisu u mogućnosti da apliciraju za naše projekte kod HO u Kataloniji, zbog promjene pravila i promjene stranaka na vlasti na lokalnom nivou. 
HO “Espero”

Sarajevo

FINANSIJSKI IZVJEŠTAJ ZA 2006.-2008.g.
1.    PRIHODI

1.1. Prenesena sredstva iz 2005. godine                                                               21.675,17  KM

1.2. Donacije: 
1.2.1. 2006.g.                                                          21.891,61 KM

1.2.2. 2007.g.                                                          17.229,69 KM
Ukupno donacije:                                                    39.121,30 KM                       39.121,30 KM
1.3. Kamata:2,23+1,86+52,80=56,89  KM                                                                  56,89 KM                                                                                                               
                                                Ukupno prihodi:                                                    60.853,36 KM                                          

2. RASHODI

2.1. Plaćanje izvođačima radova (med.oprema, TS, RKG, PS)                    40.602,18 KM

2.2. Mat.rashodi 93+65+65                                                                                223,00 KM
2.3. Finansijski rahodi 638+745,60+206=1.589,60 KM                                  1.589,60 KM

2.4. Ostali rashodi (banka):147,04+148+14=309,04 KM                                   309,04 KM

                                                Ukupno rashodi:                                              42.723,89 KM

3. VIŠAK PRIHODA NAD RASHODIMA: 60.853,36-42.723,89=18.129,47 KM

Sarajevo, 10. maj 2009.g.

Direktor

Fetah Zvirac

HO “ESPERO”

Upravni odbor
I Z V J E Š T A J

Upravni odbor HO “Espero” u sastavu Azra Čolić, predsjednik,   Ivica Horvat i Ismet Duro,
 članovi, izvršio je dana 20.05.2009.g. pregled materijalno-finansijskog poslovanja 
HO “Espero” za period 2006-2008.g. i utvrdio slijedeće:

1.    Ostvareni su slijedeći prihodi:

- prihodi od donacija                                                      39.121,30 KM

- prenesena sredstva iz 2 005.g.                                      21675,17 KM

- kamate                                                                                 56,89 KM
                                       Ukupno:                                        60.853,36 KM

2. Ostvareni su slijedeći rashodi:

- materijal, usluge, energija                                                   223,00 KM

- humanitarni rashodi                                                        40.602,18 KM

- finansijski rashodi                                                              1.589,60 KM

-ostali rashodi                                                                         309,04 KM    

                                        Ukupno:                                    42.723,89 KM

3. Ostvaren je višak prihoda nad rashodima u iznosu od: (60.853,36– 42.723,89)= 

18.129.47 KM

4. Stanje aktive i pasive je slijedeće:

- ukupna aktiva:                      18.129,47 KM

- ukupna pasiva:                      18.129,47 KM

5. Finansijska dokumentacija je vođena uredno.

6. Upravni odbor predlaže Skupštini Saveza za esperanto BiH da se višak prihoda u iznosu od 8.000,00 Eura (oko 16.000,00 KM) prenese na račun osnivača „Espera“ Saveza za esperanto BiH,  kao i da se finansijski izvještaj HO “Espero” za period  2006. -2008.g. prihvati.

Sarajevo, 20.05.2009.g.

Članovi Nadzornog odbora:

Azra Čolić
________________________

Ivica Horvat
_________________________

Ismet Duro
